
Аннотация. Ушбу мақолада кузги буғдойниўсиб ривожланиши, суғорма деҳқончиликда 

кузги буғдой етиштиришнинг бугунги кунда халқ хўжалигидаги аҳамияти бўйича 
маълумотлар келтирилган. 

Калит сўзлар. Кузги буғдой, агротехнология, поя,дон, крахмал, клейковина. 
Дунёда буғдой етиштириш қишлоқ хўжалигининг муҳим қисми бўлиб, озиқ-овқат 

хавфсизлигини таъминлашнинг асоси бўлиб ҳисобланади. 2027 йилга келиб, озиқ-овқат ва 
ичимликларни қайта ишлаш саноатининг глобал истеъмоли ва талабининг ортиши 
натижасида буғдой бозори 169,1 миллиард АҚШ долларига етиши кутилмоқда. Бугунги 
кунда дунёда тахминан 785 миллион тонна буғдой дони ишлаб чиқарилади ва истъемол 
қилинади. Энг йирик буғдой етиштириш бўйича саноатлашган давлатлар Европа Иттифоқи, 
АҚШ, Канада ва Австралия ҳисобланади. Хитой, Ҳиндистон, Россия ва Покистон 
ривожланаётган давлатлар орасида энг йирик буғдой ишлаб чиқарувчилар ҳисобланади. 

Кузги буғдой навларини етиштиришда жадал агротехнологияларнинг татбиқ этилиши, 
дон ҳосилдорлигини ошириш билан бир қаторда суғориладиган ерлардан самарали 
фойдаланиш, доннинг технологик сифат кўрсаткичларини ошириш энг долзарб 
вазифалардан ҳисобланади. 

Кузги буғдой навларини етиштиришда замонавий агротехнологияларнинг татбиқ 
этилиши, дон ҳосилдорлигини ошириш билан бир қаторда суғориладиган ерлардан самарали 
фойдаланиш, доннинг технологик сифат кўрсаткичларини ошириш бугунги кунда катта 
аҳамият касб етмоқда. Суғориладиган шароитда ҳар бир вилоятнинг ҳудудий жойлашуви ва 
минтақаларига кўра ўзига хос тупроқ ва иқлим шароитига эга.  

Буғдойнинг систематикаси ва ривожланиш даврлари.Систематикаси – буғдой 
қўнғирбошлилар оиласига (Роасеае), (Тriticum L) мансуб. Буғдой оилага 27 та тур кириши 
аниқланган. Буғдой турлари биологик хусусияти билан 4 генетик гуруҳга бўлинган, гуруҳлар 
хромосомалар сони билан фарқ қилинади. Буғдой турлари хўжалик хусусияти бўйича 2 
гуруҳга бўлинган – ҳақиқий ва ёввойи буғдойлар. Ҳақиқий буғдойлар маданий турлари 
бўлиб, ер юзининг ҳамма жойида экилади, аммо турларининг ҳаммаси бир хил тарқалмаган. 
Буғдой турларининг орасида энг кўп тарқалган турлари – юмшоқ буғдой – Тriticum aestivum 
L. ва қаттиқ буғдой – Triticum durum L. Ўзбекистонда кўпроқ юмшоқ буғдой тур хилига 
мансуб навлар экилади. 

Униб чиқиши. Поя уруғ қобиғини йиртиб тупроқ юзасига чиқишига ҳаракат қила 
бошлайди. Колеоптиле ўсишдан тўхтайди, ёрилади ва ташқарида 1 та чинбарг пайдо бўлади. 
Униб чиқиш даври бошланади. 14-16оС ҳарорат ва намлик етарли бўлганда эккандан кейин 
7-9 кунда униб чиқа бошлайди, экиш-униб чиқиш даврининг узунлиги экиш муддатларига 
боғлиқ. Экишнинг мақбул муддатларида бу давр 1,5-2 кунга қисқаради.  

Тупланиш. Бу давр ўсимликда 3-4 та чинбарг пайдо бўлганда бўлади. Тупланиш – бу 
поянинг ер ости бўғинидан иккиламчи поянинг ҳосил бўлишидир, шу билан биргаликда ҳар 
қайси навбатдаги новданинг илдизчаси бор. Асосий поядаги юқори бўғин тупроқдан 1-3 см 
да жойлашиб, улардан иккиламчи поялар тарқалади, ана шу тупланиш бўғини дейилади. 
Тупланиш бўғини ўсимликнинг муҳим органи бўлиб ҳисобланади. Тупланиш бўғинининг 
шикастланиши ўсимликнинг ҳалок бўлишига олиб келади. Ўсимликда умумий ва маҳсулдор 

тупланишни фарқлайдилар. Умумий тупланиш бу – битта ўсимликдаги ривожланган ва 
ривожланмаган новдаларнинг ўртача умумий сони.  

Маҳсулдор тупланиш – бу меваси бор пояларнинг ўртача сони. Одатда умумий 
тупланиш маҳсулдор тупланишга нисбатан кўпроқ бўлади, чунки ҳамма новдалар ҳосил 
бермайди. Ўсимликнинг ҳаётида тупланиш даврида сифат ўзгаришлар кузатилади, яъни 
генератив органлари пайдо бўла бошлайди.  

Найчалаш. Тупроқ юзасида 5 см баландликда поянинг биринчи бўғини пайдо бўлади. 
Баҳорда амал даврининг бошланишида найчалашнинг бошланишигача, ўртача суткалик 
ҳарорат 10,7 0С, фаол ҳарорат йиғиндиси 332 0С бўлганда 20-40 кун ўтади. Бу даврда бошоқ 
фаол шаклланади ва ривожланади. Буғдойнинг фаол ривожланиши найчалаши сув, озиқа, 
иссиқ ва ёруғлик билан таъминланганлигига боғлиқ. Даврнинг охирида ўсимликлар 
максимал баландликка, баргларининг кўп ёки камлигига, яъни нав учун характерли бўлган 
белгиларга эга бўлади.  

Бошоқланиш. Баргнинг юқориги қисмидан бошоқнинг 1/3 қисми пайдо бўлган даврдан 
бошлаб белгиланади, ўсимлик ўсишда давом этади, лекин жуда секин. Бу даврда унинг сувга 
бўлган талаби янада ортади. Бу даврда ўртача суткалик ҳарорат 12,2-14,5 0С ва ўртача 
суткалик ҳарорат йиғиндиси 625-769 0С бўлганда 10-15 кун давом этади. 

Гуллаш. Бу давр бошоқлаш бошлангандан 3-5 кун кейин бошланади. Бошоқнинг ўзида 
гуллаш 3-5 кун давом этади, ҳаммаси бўлиб эса 8-10 кун давом этади. Бир бошоқнинг барча 
гуллари бир вақтнинг ўзида гулламайди. Аввалига ўртадаги бошоқчалар, кейин пастки ва 
юқориги бошоқчалар гуллайди. Гуллашда гул қобиқчалари очилади, ташқарисига 
чангдонлари тушиб ва оналигига кейин бўғинчага тушади. Буғдой ўз-ўзидан чангланувчи 
ўсимлик бўлиб ҳисобланади, лекин табиий шароитда четдан чангланиб қолиши мумкин. 
Гуллаш учун энг паст ҳарорат 6-7°С, энг юқориси эса 25-27 °С. 

Пишиш. Буғдой бўғинидаги тухум ҳужайра уруғлангандан кейин доннинг шаклланиши 
бошланади. Бу вақтда озуқа моддалари барглардан ва поядан шаклланаётган донга ўтади. 
Донда, муртак, эндосперм ва бошқа қисмлари ҳосил бўлади. 10-16 кундан кейин нормал 
узунликка эришади. Шу билан доннинг шаклланиши тугайди. Доннинг намлиги 80-82%. 
Кейин доннинг тўлишиши бошланади, дон йўғонлашади, ҳамда унинг қалинлиги ва кенглиги 
кўпая боради, ранги яшил бўлишнинг ўрнига сарғая бошлайди, сувнинг миқдори 38-42% 
гача камаяди. Бу кўрсаткичларгача сувнинг камайиши муҳим биологик хусусияти бўлиб 
ҳисобланади, бунда коллоидларнинг қайтмас қотиши кечади, шундан кейин донга озуқа 
моддаларининг ўтиши тўхтайди. Кузги буғдойнинг амал даври қайси ҳудудда экилганлигига 
қараб 180-320 кун, баҳорги буғдойники эса 80-120 кун давом этади. 

Буғдой ер юзида тарқалган энг қадимги экинлардан бири ҳисобланади. Унинг келиб 
чиқиши ва дастлаб қаерда экилганлиги тўғрисида ҳали аниқ маълумот йўқ. Осиё ва 
Африкадаги айрим мамлакатларда буғдой бундан 10 минг йиллар илгари, яъни, деҳқончилик 
вужудга келиши билан экила бошланган, 6.5 минг йилдан кейин Ироқда ҳам экиладиган 
бўлган. Бизнинг эрамиздан 6000 йил илгари буғдой Мисрда экилган. 

Бизнинг мамлакатимизда буғдой эрамиздан 3000-4000 йил илгари тош асрдаёк маълум 
эди. Эрамиздан 3000 йил илгари Грўзиянинг Ғарбида, Арманистон ва Озарбайжонда экила 
бошланган. Буғдой Туркманистонда эрамиздан 5000-6000 йил илгари,Уқраина ҳудудида 
4000 йил илгари маълум эди. Ўзбекистонда у жуда қадимий экинлардан ҳисобланиб, 
эрамиздан 1000 йил илгари ҳозирги Фарғона вилоятида етиштира бошланган. 

Хулоса. Буғдой энг кўп тарқалган асосий донли экинлардан бири ҳисобланади. Бутун 
дунё халкларининг ярмидан кўпроғи озиқ-овқат сифатида буғдой нонидан фойдаланади. 
Буғдой нонининг таркибида оқсил ва крахмал кўп, оқсил моддалар, асосан, клейковина 
таркибида бўлганлиги учун унинг унидан сифатли нон тайёрланади. 

Буғдой нони ўзининг таъми, тўйимлилиги ва ҳазм бўлиши билан юқори баҳоланади. 
Буғдой донининг таркибида унинг навига, экиш шароитига қараб 11,0% дан 18-19% гача 
оқсил моддаси бўлади. Буғдой нонидаги оқсилнинг ҳазм бўлиши 95% ни ташкил қилади. 
Бундан ташқари, буғдой донидан ёрма тайёрланади, унинг уни макарон ва кондитер 
саноатида ишлатилади. Буғдой донининг сифати, яъни таркибидаги оқсил, клейковина 
миқдори буғдой навига ҳамда етиштирилаётган минтақанинг тупроқ–иқлим шароитига қараб 
ўзгаради.  

Буғдойнинг сомони ва похоли ем-хашак сифатида чорва молларига берилади, 
янчишдан чиққан чиқиндилари юқори сифатли озуқа ҳисобланади. Техникада буғдой 
донидан спирт, крахмал, клейковина, декстрин, клей ва бошқа ҳар хил маҳсулотлар олинади. 

Annotatsiya.Ushbu maqolada aholi punktidan va sanoat korxonalaridan turli maqsadlarda 

ishlatilib iflos bo‘lgan suvlarni mеxanik, biologik va kimyoviy tozalash kabi samarali tozalashning 
qulay usullari, tozalangan suvdan qayta foydalanishni amalga oshirish, uning optimal tizimlarini 
tanlash va loyihalash masalalarining yechimlari ko‘rib chiqilgan.  

Kalit so‘zlar: kislorodga bo‘lgan biokimyoviy ehtiyoj, biohovuz, aerob bakteriyalar, 
mineralizatsiya, tozalash inshooti, biologik tozalash, kolloid, reagent, biosintez, reaksiya. 

АннотацияВ данной статье рассмотрены пути эффективной очистки сточных вод 
населенных пунктов и промышленных предприятий, такие как механическая, биологическая 


